
De Füerwehr 
 
Et brennt, et brennt, 
de Füerwehr, de rennt. 
 
Spritze rüt un Motor an, 
de Släuche an de Spritze dran. 
„Water marsch“, het dat Kommando, 
denn et brennt al lichterloh. 
 
Veel Water helpet veel. 
De Stiem, erst düster, word nü geel. 
Dat Füer häbbet wi in üse Gewalt, 
et recket hen: „Water halt.“ 
 
Leiwe Lüe, dat jü et wett: 
De Füerwehr hat veel erett. 
 
En Schipp 
 
Ik kume üt’n Kohlenpott, 
mien Schipp is vull mit Schrott. 
Lang hen den Mittellandkanal, 
de Slüsen huch un tärügge weer dal. 
 
Mien Schipp is nü mit Weiten vull. 
De Müse lupet, ach wie dull, 
de Katte maket reine Bahn, 
nü is Ordnunge up mienen Kahn. 
 
Iesenbahn 
 
Von Magdeborg ober Wulfesborg bet Minden: 
De Lok is vorne, de Zug is hinden. 
Tärügge geiht et denne balle, 
de Bahnhöwwe kenne ik alle. 
 
De Signale häbbe ik up’n Korne, 
de Lok is hinden, de Zug is vorne: 
Dat is ne E-Lok, de üsch schüft, 
nich ne Damplok, de snüft. 

